
So Muslim a go so Mbala’ a Loks Iyan
(al Khutbah 6)
Ki: Alim Hassanor M. Alapa

al Murshid al Am
al Insan Islamic Assembly of the Philippines

Innalhamda lillahi nahmaduhu wa nastainuhu wa nastagfiruh, wa na‘Gdubillahi min
shurdri anfusina wa sayyiati a’'malina, man yahdihillahu fala mudhillalahu, wa may
yudhlil falan tajida lahu waliyyan murshida, wa ash’hadu alla ilaha illallahu wahdahu
la sharika lahu, wa ash’hadu anna Mohammadan abduhu wa rastluh, Allahumma salli
wa sallim wa barik ala Mohammadin sallallahu alayhi wa sallama wa ala alihi wa
sahbihi wa manihtada bihad'yihi ila yawmidd din wa ba’du:

Faya ibadallahi, Yaqulul Hagqu Tabaraka wa Ta’ala fil Qur'anil Karim:

Qulnah bitd minha jamian fa'imma ya'tiyannakum minni hudan faman tabi‘a hudaya
fala khawfun alayhim wa |a hum yahzanun.

So langowan a podipodi ago so samporna a bantog na rk o Allah (s 453L), bantogn
tano Skaniyan go mamangni tano ron sa tabang, ago mangni tano Ron sa sapngan
Iyan so manga dosa tano, go lomindong tano ko Allah (i 45i) phoon ko manga
antiyor o manga ginawa tano, ago so pangararata o manga galbk tano, sa taw a
toroon skaniyan o Allah (J*5 453 |, na da’ a makadadag on, na sa taw a dadagn iyan
na di nka dn mitoon sa salinggogopa’ iyan a phakatoro’ on.

http://www.alkhutbah.com

Manga Oripn o Allah .

Oriyan o bantog tano ko Allah (&5 45k) a go so salawat tano ko Nabi tano a
Mohammad (ulvs < & 1) na aya bandingan tano imanto na so Muslim a go so mbala’
a loks iyan. Pda’i ko manga bandingan o Islam a di mipndaraynon o sanang a Muslim
sabap sa ron misasankot so kakhatoona niyan ko kamapiyaan iyan sanka’i a doniya
na sampay sa alongan a maori.

O ilaya tano so btad o Muslim, na matoon tano a aya isa a onayan o kissnggay o
paparangayan iyan na so kala’ a go kaporo’ o adat slasla’ iyan ko mbala’ a loks iyan,
sa so kapagadati a go so kaslaa o Muslim ko mbala’ a loks iyan na aya Ibi a mala’ a
sogo’an o Islam sa datar o kiatankda on o Qur'an a go so Sunnah. So Muslim a so
phagonotan iyan anka’i a manga sogo’an a skaniyan i onayan a go tatap a bandingan
o kitab o Allah (&5 4a) a go so Sunnah o Rasilullah (olvs 4k & LIa) na patoray a
kakilalaa niyan a go misnggay skaniyan sabap sanka’i a slasla’” a go adat a
paparangayan ko kiphapantagn iyan ko mbala’ a loks iyan.

Skaniyan oto a Muslim na tatarimaan iyan so kaporo’ o pankatan iran a go totomann
iyan so manga atastanggongan iyan sii kiran.

So Islam na iniporo’ iyan so darpa’ o mbala’ a loks sii ko pankat a da dn maknal o
apiya antonaa a agama a salakaw ko Islam, sa piakadarpa’ iyan so mbala’ a loks ko
pankatan sa aya makatotondog ko pankatan o kaparatiayaa ko Allah (5 453h) a go
so kasimbaa on.

Piakatoron o Allah (=3 45il) so madakl a manga ayat a babagrn iyan a mataan a so
kazoasoata ko mbala’ a loks a go so kaonoti kiran na aya tomondog ko kaparatiayaa
ko Allah (=i AR,

Pitharo’ o Allah (Jw; 4<.) ko Qur'an a katii so sabaad ko maana niyan a:

Simbaa niyo so Allah a go di niyo skaniyan phanakoton sa isa a nganin, a go phiapiyai
niyo so mbala’ a loks. (an Nisa’ 4:36)

So sanang a Muslim na |bi a bilangataw a go maginawa a go mala’ i adat ko mbala’ a
loks iyan a lawan ko apiya antawaa a taw sanka’i a liawaw o lopa’.

Mataan a so Qur'an na iphropa niyan sa mapayag so toladan o maporo’ a pankatan o
mbala’ a loks, a go phagosayin iyan so makalalawan a okit a so pagosarn o Muslim ko
kipndolonaan iyan ko mbala’ a loks iyan, balabaw amay ka siran a dowa odi’ ha so isa
kiran na isampay ko kaloks a pd iyan so wata’ iyan, a giankoto a pankatan na di dn
katawan ko onaan o da pn kasbang o pamorawag anka’i a agama ko liawaw o lopa’.

Pitharo’ o Allah (55 45 ko Qur’an a katii so sabagi’ ko maana niyan a:

Go inisogo’ (gitas) o Kadnan ka a da’ a zimbaan iyo a rowar Rkaniyan a go so mbala’
a loks na phiapiyaan, amay ka isampay rka ko kaloks so isa kiran odi’ na langon siran
a dowa, na di’ ka ptharo’ kiran sa katharo’ a kasanka’a go oba nka siran pamasonga
sa tharo’ ka kiran sa katharo’ a masakaw [23] Sa pangalimbabaan ka kiran a dowa

sa kapangalimo' sa tharo’ anka a Kadnan ko kalimoon Ka siran sa datar o
kiapagoyagoyaga iran rakn a maito’ ako pn [24]. (Surah al Isra’ 17:23-24)

Giyai so sogo’an a phoon ko Allah (J&s 45:i) a phanompang ko Muslim, sa
minggolalan sa bontal a maporo’ a go di khapalagoyan a sogo’an, sabap ko
kiapakaphoonan o sogoa’n sa kagtas a go kakokom sa mabagr a lapiyat a
phamatoray a go phamaliogat a di khapakay ko Muslim o ba niyan sopaka antaa ka
ba niyan lawanga. Sa gianka’i a paraman na tanto a mabagr a kitotompok iyan ko
kasimbaa ko Allah (s 4ai) a go so kazoasoata ko mbala’ a loks sa nggolalan sa
kasakaw a go kabilangataw a go padaadat a khiporo’ iyan so pankatan o mbala’ a
loks sii ko pankat a so manga oongangn, manga batalo’, manga mangompiya i lalag a
manga taw na miaola siran o ba siran roo misampay.

Gianka'i a ayat na da targ ko kiptholadn iyan ko mapayag a toladan o kasakawa ko
mbala’ a loks, ogaid na miannkayos sii ko kiambalaya niyan ko manga bagr o kapdi’,
gagaw, anogon sii ko poso’ o0 manga kalombayan sa miokit sa mananaw a mappno’ a
kapangalimbabaan a kamamanosiyai. Amay ka isampay siran rka ko kaloks so isa
kiran odi na dowa siran. Amay ka isampay siran ko omor a kaloks a matatago’ siran
ko siyap ka a wata’ na paliogat rka so kapanangila’i ko kapakatharo’ kiran sa katharo’
a mabasng odi’ na katharo’ a kasanka’. Di ka kiran ptharo’ sa katharo’ a kasanka’ a
go di nka siran phasonga. Sa aya paliogat rka na so katharo’ oka sa katharo’ a
mananaw sa magdam iran on so maana a kasslaa kiran. Go tharo’” ka kiran sa
katharo” a masakaw. Sa aya kipndolonaan ka kiran na mokit sa lalan a kabilangataw a
go kapangalimbabaan a go kapangongonotan. Pangalimbabaan ka kiran sa
kathapapay a pd ko kapangalimo’. Sa pamangnin ka siran sa mapiya sabap ko
kianggolawla’i ran rka sa kapiyaan ko masa a kaito’ oka pn a ska na malobay a
kaadn. Tharo’ anka a: Kadnan ko kalimoon ka siran sa datar o kiapagoyagoyaga iran
rakn ko kaito akn pn.

Madakl so manga ayat a miangaaloy ko Qur'an a ipphoro’ iyan so padaadat ko loks
iyan sa ipzogo’ iyan on so kindolonaan iyan kiran sa mokit sa kasakaw a go kaginawa.
Pitharo’ o Allah (Jw; &) ko Qur'an a:

Go simbaa niyo so Allah go di niyo phanakoton sa mlk bo’, go so dowa a loks na
phiapiyaan (Surah an Nisa’4:36).

Go iniwasiyat Ami ko Manosiya’ so mbala’ a loks iyan sa mapiya, (Surah al Ankabut
29:8).

Go iniwasiyat Ami ko Manosiya’ so mbala’ a loks iyan sa inikaogat skaniyan o Ina’

iyan sa malobay sa malobay, a go rinitan iyan sa dowa ragon na panalamati Ako nka,
a go so mbala’ a loks ka sa Sakn i khandodan (Surah Lugman 31:14)

So Muslim a phlolobaan iyan so manga phoonan o Islam a somisiyap ko btad a
kipndolonaan ko mbala’ a loks na khathoon iyan so madakl a manga hadith a
pmbagrn iyan so manga lapiyat o manga ayat sa kapthankda niyan ko kala’ o
pankatan a go kalbihan o kaphiapiya’i ko mbala’ a loks, a go ipzapar iyan so langowan
a galbk a phakatonay ko kasopaka kiran a go so kanggolawla’i kiran sa marata’.

Pitharo’ o Abdullah ibn Mas’ud a:

Iniiza akn ko Rasdlullah (v <k & =) 0 antonaa i galbk a Ibi a pkhababayaan o Allah
(55 8 ? Na pitharo’ iyan a: So Sambayang a tonayin ko wagto niyan, na pitharo’
akn a oriyan oto na antonaa? Na pitharo’ iyan a: So kaphiyapiya’i ko mbala’ a loks, na
pitharo” akn a oriyan oto na antonaa? Na tig iyan a: So jihad sa lalan ko Allah.
Pianothol i al Bukhari a go si Muslim.

So Rasilullah (i 4le & La) a skaniyan i mala’ a goro a phangnda’o ko manosiya na
piakadarpa’ iyan so kaphiapiya’i ko mbala’ a loks sii ko pagltan o dowa a mala’ a
simba a go mala’ a galbk ko Islam a siran so kapakatindga ko Sambayang ko waqto
niyan, a go so jihad sa lalan ko Allah (1« 45, So Sambayang na skaniyan i polaos
o Islam a onayan o paratiaya, na so jihad na skaniyan i pondiyong o Islam, na
piakadarpa’ o Rasilullah (oLvs <k & 1a) so kasakawa ko mbala’ a loks a go so
kaphiapiya’i kiran ko pagltan ankoto a dowa a simba a manga ala’.

Adn a sakataw a mama a miakaoma ko Rasilullah (s 4l & 1a) sa pantag sa
kaphangongonotan on a go so kathogalin (hijrah) a go so jihad sa arap iyan ko balas
o Allah (J=5 4ai), na so Rasidlullah (a5 4l & L) na inizaan iyan sa tig iyan a:

Ba so mbala’ a loks ka na oyagoyag siran pn? na tig iyan a: Oway dowa siran. Na
pitharo’ o Rasdlullah (s 4k & L) a: Ba nka mazisimalaw so kapakakowa sa balas ko
Allah? Na tig iyan a; Oway. Na pitharo’ on o Rasilullah (oLvs e & 1x) a: Baling ka ko
mbala’ a loks ka na phiapiya’i nka siran a dowa sa pagpdaan ka siran sa mapiya.
Pianothol o al Bukhari a go so Muslim.

Go pianothol o al Bukhari a go so Muslim a adn a sakataw a mama a miakaoma ko
Rasdlullah (s <k & L) sa miodas on ko kaphangpd iyan ko Jihad. Na inizaan
skaniyan o Rasilullah (i 4k & ta) sa tig iyan a:

Ba so mbala’ a loks ka na oyagoyag siran pn? Na tig iyan a: Oway. Na pitharo’ on o
Rasdlullah (215 4l & Xa) a: Njihad ka sa nggolalan ko kaphiapiya’i nka kiran.

Sii dn ko Imbak o gii kapriparadowa o Rasilullah (s <k & Is) ko manga sondaro
niyan na da niyan kalipati so kalobay o mbala’ a loks a go so kipapatoray o kasakawa
kiran, sa da niyan ayoni so kabaya’ o mama a phangpd ko jihad sa piakitadman iyan
on a so kaphiapiyai ko mbla’ a loks na aya taralbi a mapiya, minsan pn
mapangingindaw niyan so bagr a sondaro ko kassmpanga niyan ko bagr o rido’ay.
Aya mala’ a sabap oto na so kasasabota niyan ko kala’ a go kapn’d o kasakawa ko
mbala’ a loks a go so kaphiapiya’i kiran, a go so katawi niyan ko pankatan o
kasakawa ko mbala’ a loks sii ko langowan o goliling o Islam a so inibtad o Allah (&
<\=%5) so ta‘ong iyan sa pantag sa kamapiyaan o kamamanosiyai.

Gowani a so ina’ o Sa’'d bin Abi Waqgqgas na sankaan iyan ko Sa’d so kiapagislam iyan
sa pitharo’ iyan on a: Bagakn ka so Islam, odi’ na ithaplk akn so kakan sa taman sa
matay ako. Sa khisogat rka so pagrg o manga Arab, sa ptharoon iran a: Biono’ iyan
so ina’ iyan. Na pitharo’ on o Sa’d a: Paliogat a katokawan ka a ibt ko Allah (= 4a)
ka opama o adn a niyawa nka a magatos sa kadakl, na phagawaan ka iran sa
kanggaisa, na di ko ibagak so Islam. Na so Allah (=3 453 na piakatoron iyan a ayat
a biatiya’ skaniyan o Rasilullah (i <k & 1) ko manga sahabah niyan a giankoto a
ayat na da niyan kaso’atn so siowa o Sa’d ko katharo’ iyan ko ina’ iyan:

Pitharo’ o Allah (55 45 sii ko Qur'an a katii so sabaad ko maana niyan a:

Na amay ka tgin ka iran sa kipanakoton ka Rakn ko da’a ming ka on, na di’ nka siran
pagonoti a dowa kataw, sa pagpdaan ka siran a dowa ko Doniya sa mapiya, go kdg
anka so lalan o taw a mianarig Rakn, oriyan iyan na sii Rakn so khandodan iyo na

panotholn Ko rkano so nganin a miaadn kano a gii niyo nggalbkn (Surah Lugman
31:15).

So thotholan ko Jurayj a barasimba na iringa’ a mapayag sii ko kipapatoray o
kasakawa ko mbala’ a loks a pianothol oto o Rasilullah (L <k & 1a), Adn a isa a
gawii a so ina’ iyan na miakaoma on ko barombarong iyan a pzimbaan iyan on so
Allah (55 45 na tialowan iyan so wata’ iyan a sii dn ko kapapantagi ron a
giizambayang, sa miaparampang skaniyan o phakalbiya niyan so Kadnan iyan ko gii
niyan kazambayang antaa ka imbagak iyan sa pantag sa kazmbaga niyan ko ina’
iyan, na aya tiomo’ iyan na so kitharosn iyan ko sambayang iyan sa di niyan dn
zmbagn so ina’ iyan, sa taman sa miaganap a miakatlo skaniyan matawag o ina’ iyan,
na so da niyan dn kasmbag na piamangni o ina’ iyan a di skaniyan dn matag matay o
di makailay sa paras a babay a darowaka’ a barazina.

Na adn a babay a barazina sankoto a darpa’ a miakikharoma sa isa a mama a
pagoonong sa ayam, na kagiya magaan dn mbawata’ ko kiaogat iyan na pitharo’ on o
mama a amay ka makambawata ka na go rka pagizaan o manga taw o antaa i ama o
wata’ aka na tharo’ anka a so Jurayj a barasimba. Sa gioto i pitharo’ iyan ko manga
taw, na so kian’ga iran on na kiararangitan iran so Jurayj sa siongowan iran ko lawig
iyan na riobak iran a ator taman sa miaropt so walay niyan a lopa’, na miakaoma so

orobarang o dato’ na diakp iran so Jurayj na inwit iran ko kalamalama sa phitimoan o
manga taw.

Piangni o Jurayj ko da on pn kasiksaa a pakazambayangn iran sa dowa rakaat na
mizambayang oriyan iyan na piangni niyan a witn on so wata’ o babay, na kagiya
mawit on na in‘tong iyan sa tig iyan a: Antawaa i ama aka? Na somimbag so wata’ a
maito’ sa pitharo’ iyan a: Aya ama’ akn na si giraw a so pagoonong sa ayam. Na
miakaplalis so manga taw sa miatharo’ ran so L3 ilaha Illallah a go so Allahu Akbar.
Sa pitharo’ iran ko Jurayj a sabap ko kialalima mi rka na pmbalayin ami so lawig ka a
lopa’ sa bolawan a go pirak. Na pitharo’ iyan kiran a: Di’ mbalaya niyo sa datar dn o
asal iyan a lopa’.

Makasabap sanka’i a thothol a pianothol o al Bukhari na so Rasilullah (s 4l & ta)
na pitharo’ iyan a:

Opama ka so Jurayj na adn a mala’ a kata’o niyan, na khaknal iyan a so kasmbaga
niyan ko ina’iyan na aya patot a di so kitarosn iyan ko sambayang iyan.

Sabap roo na so manga ulama ko Fighi na pitharo’ iran a amay ka so taw na
giizambayang sa sonat na go skaniyan talowi o loks iyan na paliogat on a targn iyan
so sambayang iyan sa smbaga niyan so loks iyan.

So Muslim na sosogoon sa kasakawa niyan ko loks iyan mapiya pn kna’ o ba skaniyan
Muslim.

So Rasilullah (s 4l & 1) na iniporo’ iyan so manga nda’o niyan sa pankat a
maporo’ gowani a osiatan iyan so manga sahabah niyan sa kindolonaan iran ko
manga loks iran sa kasakaw a go slasla’ apiya pn siran a loks iyan na salakaw a
agama iran. Gianan na mapayag sii ko hadith o Asma’ bint Abi Bakr a pitharo’ iyan a:
Miakaoma rakn so ina’ akn a skaniyan na Mushrik a panankoto a di khabaya’
magislam ko masa o Rasdlullah (s 4le & JLa), Na iniiza akn ko Rasdlullah («le & Jta
) sa tig akn a: So ina’ akn na miakaoma rakn a mangingindaw sa ogop na ino
pagogopan akn skaniyan? Na pitharo’ o Rasdlullah (s <k & 1) a: Oway, pakizolbiya
ka ko ina’ aka sa phiapiya inka skaniyan. Pianothol o al Bukhari a go so Muslim.

So sanang a Muslim a sasabotn iyan so maana o manga ayat ko Qur'an a go so
sabdan o Rasilullah (a5 4l & L) na skaniyan i Ibi a mapiya ko langowan o manga
taw ko kiphapantagn iyan ko mbala’ a loks iyan ko langowan o masa. Sa gianan i
olawla o0 manga sahabah o Rasilullah (s 4k & L) a go so miamangonot kiran sa
miabaloy siran a ladiawan a maporo’ ko kasakawa ko mbala’ a loks.

So kipndolonaan o wata’ ko loks iyan na maphakaona niyan so ina’ iyan ko slasla’ sa
timbang a tlo ko pat bagi ko kazoasoat sabap ko kiaaloy niyan ko sabdan o Rasdulullah
(elvs 4le &) L) 3 adn a sakataw a mama a miakaoma ko Rasulullah (i 4k 2 1a) na
inizaan iyan o antawaa i patot a iphagpda’ iyan sa mapiya ko manga taw. Na pitharo’
on o Rasilullah (i 4l & o) a:

So ina’” aka. Na tig o mama a: Oriyan iyan na antawaa? Na tig iyan a si ina’ aka, na
tig iyan a: Oriyan iyan na antawaa? Na tig yan a: Si ina’ aka. Oriyan iyan na tig iyan

-6—



So Muslim a go so Mbala’ a Loks Iyan http://www.alkhutbah.com

a: Oriyan oto na antawaa? Na tig iyan a: Si ama’ aka. Pianothol o al Bukhari a go so
Muslim.

Tiankd ankoto a hadith a so Rasilullah (i < &l La) na piakalbi niyan so kasakawa
ko ina’ san ko ama’ sa tlo ko pat bagi’, sa pinggalbk o manga Sahabah o Rasulullah
(el 4l & L) s0 kipzampayin iran sankoto a gonana’o niyan ko manga taw. Pikhpitan
o Ibn Abbas a so kasakawa ko ina’ na da’ a lawan iyan a iphakarani ko Allah ( 4.
=),

Adn a sakataw a mama a miakaoma on na pitharo’ iyan a: Piangakapan akn a babay
ko kaphangaromaa on na sianka’ ako niyan sa da’ ako niyan iyogi, na adn a miakoma
a mama na piangakapan iyan na iniyogan iyan sa miapangaroma niyan. Na
miakagdam ako sa dnki a mabagr na biono’ akn skaniyan a babay. Na ino adn a
kaphakatawbat akn? Na iniiza on o Ibn Abbas sa pitharo’ iyan a: Ba oyagoyag so ina’
aka? Na tig iyan a: Di’. Na pitharo’ iyan on a: Panawbat ka ko Allah (A3 45L) sa
panamar inka a kapakarani nka on. Na so Ata’ bin Yasar a skaniyan i mianothol
sanka’i a thothol a phoon ko Ibn Abbas na pitharo’ iyan a: Siongowan akn so Ibn
Abbas na iniiza akn on a: Ino nka pagizaan ko mama o oyagoyag pn si ina’ iyan? Na
pitharo’ iyan a: Kagiya katawan akn a da’ a nganin a galbk a iphakarani ko Allah (4
S\*5) @ ba niyan kalawani so kasakawa a go so kaphiapiya’i ko ina’.

Sabap san na miaknal tano a so ina’ na maoona a di so ama’ ko kazakawa on sabap
oto ko minidawag iyan a romasay ko wata’ iyan a |bi a mala’ a da on oto mibgay o
ama’ iyan, ipoon ko kinikaogatn iyan on na taman ko kiaritana on ko kapphakala’ iyan
a palaya dn oto romasay a mapn’d a miatanggong skaniyan o ina’ iyan.

Pitharo’ o Allah (55 4 a:

Go iniwasiyat Ami ko Manosiya’ so mbala’ a loks iyan sa inikaogat skaniyan o Ina’
iyan sa malobay sa malobay, a go rinitan iyan sa dowa ragon na panalamati Ako nka,
a go so mbala’ a loks ka sa Sakn i khandodan [14] Na amay ka tgln ka iran sa
kipanakoton ka Rakn ko da’a ming ka on, na di’ nka siran pagonoti a dowa kataw, sa
pagpdaan ka siran a dowa ko Doniya sa mapiya, go kdg anka so lalan o taw a
mianarig Rakn, oriyan iyan na sii Rakn so khandodan iyo na panotholn Ko rkano so
nganin a miaadn kano a gii niyo nggalbkn[15] (Surah Lugman 31:14-15).

Manga Oripn o Allah.
Sabap sanka’i a manga ayat a go manga sabdan o Rasilullah (s <k & ta) a

miapamagosay tano a so kalaan on na da tano mandirogod sabap ko kapontok o oras
na miatankd tano a so kasiapa ko kabnar o mbala’ a loks a go so kaphiapiya’i kiran na

Ibi a mala’ a bialoy o Islam a lalan ko kakowaa ko kasoso’at o Allah (=& 45i) a
sabap a kapkhipantaga o taw ko Sorga’ iyan.

Sii ko oriyan o kaipos o mbala’ a loks na da potola o Islam so kaaadn iran a go so gii
kiran kaphiapiya’i o manga wata’ iran sa nggolalan ko kaphiapiya’i o wata’ ko manga
bolayoka o mbala’ a loks iyan.

Sa so sangat a Muslim na itharos iyan so kasasakawa niyan ko manga loks iyan sa
nggolalan ko kikhoyaptaan iyan ko manga taw a bolayoka’ o loks iyan sa phiapiyaan
iyan siran sa toman ko kabnar o manga loks iyan.

Paliogat ko wata’ a tatapn yan so kipphamangnin iyan sa rila’ ko Allah (&35 453 ko
mbala’ a loks iyan ko manga masa ko dawndaw antaa ka gagawii sa datar o kiaaloya
on o Qur'an a: Kadnan ko kalimoon ka siran a dowa sa datar o kiasinanada iran rakn
ko kaito akn.

Aya piakaratarata’ sa ginawa sa masa tano ai imanto na tanto a maito’ ko manga taw
so makknal iran so manga kabnar o loks iran sa aya dn a kalilid na so wata’ na gii
niyan mbibisayaan so mbala’ a loks iyan sa isasara niyan siran sa mayaw matnggaw
ko kasasakodowi ran on na gianan na kapakaliyo ko goliling o nda’o o Islam a
khasabapan sa kaantiyor sii rkaniyan a wata’.

Aya dn a do’an iyan a taw na so taw a riyaot iyan so mbala’ a loks iyan odi’ na so isa
kiran na da niyan mabaloy so kindolonaan kiran sa mapiya a lantay niyan ko Sorga’,
sa miasabot anan ko sabdan o Rasilullah (oLvs 4l & 1x), Sa so kapangalimbabaan ko
Ina’ na Ibi a khitoon ko Sorga’ ko kiaaloy niyan ko sabdan o Rasalullah (ol 4le & o)
a:

So Sorga’ na matatago’ ko kabaaan o manga palo o manga ina’.
Maana a so kapangalimbabaan ko ina’ na ron kathoon o wata’ so kasorgaan iyan, so

kapato’a roo na so kanarakaan o wata’ na sabap ko kasopaka niyan ko ina’ iyan sa di
niyan pamakin‘gn so manga nda’o niyan a go so manga osiyat iyan.

Wa aqulu gqawli hadad wa astagfirullaha I wa lakum wa lisairil Muslimin min kulli
dambin fastagfirdhu innahu Huwat Tawwabur Rahim.

Al hamdulillahi rabbil alamin, wassalatu was salamu ala rasdalihil karlm, Mohammadin
bin Abdillah, wa ala alihi wa sahbihi ajmain.

Allahuma allif bayna qulubina, wa aslih data baynina, Wahd/na subulas salami, wa
najjina minadhulumati ilan nari, wa jannibnal fawadhisha ma dhahara minhd wa ma
batana, wa barik land fi asma’ina wa absarina, wa qulibina, wa azwajina, wa
durriyyatina, wa tub alayna innaka antat tawwabur rahim, wajalna shakirina
lini’'matika muthnina alayka ya arhamar rahimin.

Ya Allah, pakanggiginawai Anka so manga poso ami, go ompiya Inka so manga karido
ami, go toroa kami Nka ko manga lalan o kalilintad, go pakalidasa kami Nka phoon ko
manga lilibothg san ko maliwanag, go pakawatnn kami Nka ko manga rarata, ko
miapayag on, go so minisoln on, go pakambarakat Anka rkami so manga kan’g ami,
go so manga kailay ami, ago so manga poso ami, go so manga karoma mi, go so
manga moriataw ami, go pakatawbata kami Nka ka mataan a Ska so patatawbat a
Masalinggagawn, go baloya kami Nka a mananalamat ko limo’ oka a pmbantog Rka
hay Masalinggagawn ko langowan a pphanalinggagaw.




So Muslim a go so Mbala’ a Loks Iyan http://www.alkhutbah.com

°, - o - ﬂfo. 2
o z o {//, ° -0 - - ozo Zor //O/o/o - - . ¢°,:// 0 -

Zz z z
- P s 0 £ L0 ~ T - 0 5 ~o-

DG 2 Gl e Gl WEET 5 Bl UGS 5 a5y ey

z
s o5

< - - - 7 ‘. oo }f o ﬁ: - o£ - }/:O - yiﬂ - @ﬂ&
ché){&\.)adl&wjbw)-@qu}lﬂ\ : Li("@'m

7

Allahumma ya mugqallibal qulubi wal absari thabbit quliubana ala taatika, wa la tuzig
qulubana ba’da id hadaytana, wa la taftinna fi dininad waj’al yawmana khayran min
amsina, waj‘al gadana khayran min yawmina, waj‘al khayra a’marina awakhiraha, wa
khayra a’'malina khawatimaha, wa khayra ayyaminad wayma nalgaka wa anta radhin
‘anna.

Ya Allah, hay giikhliklid ko manga poso’, go so manga pamikiran tatap Anka so manga
poso’ ami ko kapphangongonotani Rka, go di Nka phalinga so manga poso’ ami ko
oriyan o kiatoro’ Anka rkami, go di kami Nka phitnaa sii ko agama mi, go baloy Anka
so imanto ami a mapiya a di so kaga’i ami, go baloy Anka so mapita’ ami a mapiya a
di so imanto ami, go baloy Anka a aya mapiya ko manga omor ami na so pkhaposan
on, go aya mapiya ko manga galbk ami na so manga polimposan iyan, go aya mapiya
ko manga gawii ami na so gawii a khatmo ami Ska on, a masoso’at Ka rkami.

Allahumma antal ladi khalagtani fa anta tahdin, wa antal ladi tutimuni wa tasqgin, wa
ida maridtu fa anta tashfin, wa antal ladi atma’u an tagfira Ii khatiati yawmad din,
Rabbi hab Ii hukman wa alhigni bis salihin, wajal Ii lisana sidqgin fil dkharin, wajalni
min warathi jannatin naim, wagfir liabaind wa ummahatina minal muslimin, wa la
tukhzini yawma yub’athan, yawma la yanfau malun wa Ila banun illa man atallaha
bigalbin salim.

Ya Allah, Ska so miadn rakn a Ska so pthoro’ rakn, go Ska so pphakakan rakn go
phakainom rakn, go igira miasakit ako na Ska so pphiya rakn, go Ska so maiinam akn
a karila’i niyan rakn ko manga dosa ko ko gawii a kaphamalas, Kadnan ko bgi ako
Nka sa ongangn, go tapiin ako Nka ko manga pipiya, go bgi ako Nka sa bantogan ko
manga salakaw, go baloya ko Nka a pd ko makaphangwaris ko Sorga a Naim, go rila’
Inka so manga ama’ ami go so manga ina’ ami a pd ko manga Muslim, sa di ako Nka
phakarondana ko gawii a kapagoyaga kiran, a gawii a da’ a phakanggay a gona a

tamok go da pn a manga wata’, inonta so taw a miakaoma ko Allah a phoposo’ sa
lompiyo.

Allahummar hamni, fa anta khayrur rahimin, warzugni fa anta khayrur raziqin, wagfir
Il fa anta khayrul gafirin, wansurni fa anta khayrun nasirin.

Ya Allah, kalimoon ako Nka, ka Ska i mapiya ko langowa phangalimo, go rizqii ako
Nka ka Ska i mapiya ko langowa paririzgi, go rilai ako Nka ka Ska i mapiya ko
langowa paririla, go tabangi ako Nka ka Ska i mapiya ko langowa phananabang.

Rabbi awzi’ni an ashkura ni‘matakal lati an‘amta ‘alayya wa ala walidayya wa an

a’mala salihan tardhahu wa adkhilni birahmatika fi ibadikas salihin.

Kadnan ko, bagiin Ka rakn a kapanalamati akn ko limo oka a so inipangalimo oka

rakn, go sii ko mbalaa loks akn, go makanggalbk ako sa mapiya a ikhasoat Ka, go
soldn ako Nka sabap ko limo Oka a pd o manga oripn Ka a manga salihin.

Ya Allah, bgi kami nka ko doniya sa mapiya a go sii ko akhirat sa mapiya a go
lindinga kami nka ko siksa ko naraka.

Sub’hana Rabbika Rabbil izzati amma yasifuna wa salamun alal mursalina wal

hamdulillahi Rabbil alamin.

Wa Aqimus Salah...

-11 -



